
				এই পাতাটির মুদ্রণ সংশোধন করা প্রয়োজন। 
8& প্ৰাচীন ভারত
বশ্যতা স্বীকার করায় স্বীয় পদে পুনঃ প্রতিষ্ঠিত হইলেন। অতঃপর, তিনি বাকটিয়াভিমুখে পুনর্বার অগ্রগামী হইবার আয়োজন করিলে অবগত হইলেন যে সাতিবার্জনেস বিদ্রোহী হইয়াছেন। এই ংবাদে তিনি সাতিবাজানেসের বিরুদ্ধে অগ্রসর হইলে, সে পলায়ন করিল। শাসনকৰ্ত্তার রাজধানী আৰ্ত্তাকোয়ানা জেতার হস্তে পতিত হইল। উচ্চতর সমতলক্ষেত্রের উপর এই নগর স্থাপিত ছিল দেখিয়া আলেকজান্দার ইহার নিকটে আলেকজান্দ্ৰিয়া নামক নুতন একটা নগর ও উহাতে মাসিদোনিয়ান উপনিবেশ স্থাপন করিলেন।
সাতিবাজানেসের বিদ্রোহ দমন করিয়া আলেকজান্দার প্রফ - থেসিয়াভিমুখে (বৰ্ত্তমান ফুরা) গমন করিয়া তত্রস্থ শাসনকৰ্ত্ত বার্সেনটীসকে ধৃত করিয়া হত্যা করিলেন। বার্সেনটাস ও দারিয়াসের বিরুদ্ধে ষড়যন্ত্রকারাদিগের অন্যতম ছিল । এই স্থানে যে ঘটনা ঘটে তাহাতে আলেকজান্দারের চরিত্রে এক দুরপনেয় কলঙ্ক রহিয়া গিয়াছে। তাহার সন্দেহ হয় যে, তাহার প্রধান কৰ্ম্মচারিবৃন্দ তাহার বিরুদ্ধে ষড়যন্ত্রে লিপ্ত হইয়াছেন। এই কৰ্ম্মচারীর মধ্যে পাম্মেনিয়ন পুত্র ফিলোটাস ও অন্তভুক্ত ছিলেন। ইনি উহাদের মধ্যে সৰ্ব্বাপেক্ষা শ্রেষ্ঠ পদের অধিকারী ছিলেন । ইহা নিশ্চিত যে তিনি ষড়যন্ত্রে লিপ্ত ছিলেন না ; কিন্তু তিনি ষড়যন্ত্রের বিষয় অবগত হইয়াও আলেকজান্দারকে কোন সংবাদ প্ৰদান করেন নাই এবং তজ্জন্য সমগ্ৰ মাসিদোনিয়ান সৈন্যের সম্মুখে তাহাকে অভিযুক্ত করা হইল ও তিনি মৃত্যুদণ্ডে দণ্ডিত হইলেন। মৃত্যুর পূর্বে তাহাকে নানারূপ পীড়ন করা হইলে তিনি স্বীকার করিলেন যে তাহার পিতা পাৰ্ম্মেনিয়নও ষড়যন্ত্রে লিপ্ত ছিলেন। ফিলোটাস পীড়ন ক্লেশ সহনে অসমর্থ হইয়া যাহা স্বীকার করিয়াছিলেন সেই স্বীকারোক্তির কোন প্রকার ভিত্তি ছিল না।

